
АҢДАТПА
Өзектілігі: Вакцинацияланған қыздарда адам папилломавирусына (АПВ) қарсы вакцинацияның қауіпсіздігі қоғамды вакци-

наға қатысты мифтер мен алаңдаушылықтарды жоққа шығаратын фактілер туралы хабардар ету қажеттілігімен ерекше-
ленеді. Жақында жүргізілген зерттеулер АПВ вакцинациясы мен қыздардың репродуктивті денсаулығына кері әсер ету және 
құнарлылықтың төмендеуі сияқты жағымсыз әсерлер арасында ешқандай байланыс таппады. Бұл жатыр мойны обырының 
алдын алуда вакцинацияның қауіпсіздігін растайды, сонымен қатар халық денсаулығын қолдау үшін вакцинациялау бағдарлама-
лары мен ақпараттық науқандарды жалғастырудың маңыздылығын көрсетеді.

Зерттеудің мақсаты: 2013-2015 жж. АПВ-ге қарсы егілген қыздардың репродуктивті денсаулығын бағалау.
Әдіс-тәсілдері: 2013-2015 жылдары АПВ-ға қарсы егілген қыздарға сауалнама жүргізу арқылы Алматы, Павлодар, Астана 

қалаларында сауалнама жүргізілді.
Нәтижелері: Зерттеу нәтижелеріне сәйкес, етеккір циклінің бұзылуы бар қыздардың пайызы вакцинацияланбағандарға 

(11,2%) қарағанда вакцинацияланғандар арасында (5,6%) төмен болды. Сондай-ақ вакцинацияланған қыздардың балаларын АПВ-
ға қарсы вакцинациялауға дайындығы жоғары (43,5% қарсы 29,9%), бұл олардың жоғары хабардарлығы мен алдын алуға дайын-
дығын көрсетеді. Осылайша, АПВ вакцинациясы қыздардың репродуктивті денсаулығына теріс әсер еткен жоқ.

Қорытынды: Біздің зерттеуімізге сәйкес, АПВ-ға қарсы вакцинация АПВ-ға қарсы егілген қыздардың репродуктивті әлеуе-
тіне әсер етпейді. Бұл HPV-мен байланысты аурулардың даму қаупінің төмендеуімен байланысты және ұрпақты болу денсау-
лығына теріс салдары болмайды. HPV вакцинациясы қауіпсіздігі мен тиімділігі дәлелденген жатыр мойны обырының алдын 
алудың маңызды шарасы болып табылады.

Түйінді сөздер: адам папилломавирусы (HPV), репродуктивті денсаулық, вакцинация.

Кіріспе: Адам папилломасы вирусы (АПВ) – ерлер 
мен әйелдерде кең таралып жыныстық жолмен беріле-
тін вирус, ол әртүрлі ағзаларды зақымдайды, атап айт-
қанда жатыр мойны, аногенитальды аумақтың және 
ауыз- жұтқыншақтың қатерлі ісігінің дамуымен тікелей 
байланысты [1, 2]. АПВ-на қарсы вакцина жасөспірімдер 
мен жастарға қатерлі ісіктің алғашқы алдын алуы ретін-
де 10 жылдан астам уақыт бойы ұсынылып келеді [3].

 Соңғы кездері 26 рандомизация әдісі арқылы ба-
қыланатын сынақтардың шолуына сәйкес, бұл вакцина 
тиімді және қауіпсіз болып саналады [4].

АПВ-на қарсы вакцина көрсеткіштерінің жақсарға-
нына қарамастан, олар әлі де жасөспірімдерге ұсыны-
латын басқа деңгейге жете алмай келеді [5].

Қазақстан Республикасында 2013-2015 жылдары пи-
лоттық жоба шеңберінде АПВ-ға қарсы вакцина жа-
саудың алғашқы тәжірибесі орын алды. Бірақ, вакцина 
жасауға қарсы бағдарламалардың орын алуына байла-
нысты вакцина жасау тоқтатылған болатын.

АПВ-на қарсы вакцина жасаудың төмен деңгейі әр-
түрлі кедергілерге байланысты болды, оларды атап 
айтқанда, қолжетімділік теңсіздігі, медицина қызмет-
керлерінің жеткіліксіз ұсыныстары және вакцинацияға 
қатысты білімі мен ұстанымының төмен болуы [6]. Кейбір 
ата-аналар мен дәрігерлер АПВ-на қарсы вакцинамен 
жыныстық мінез-құлық арасындағы ықтимал байланыс 
туралы алаңдаушылық білдіреді, дегенмен мұндай бай-
ланыс ғылыми дәлелдермен расталмаған [7-11].

Соңғы кездері осы дертпен науқастану туралы аз 
мәліметтің болуына [12-14] және баспасөз беттерінде 
[15, 16] аз жариялануына байланысты, бұл АПВ-на қар-
сы вакцинаның жыныстық қатынасқа құнарлылық-
ты төмендетеді деген пікірмен қатар, аналық бездің 
бастапқы жеткіліксіздігімен (АББЖ) байланысы тура-
лы халықта алаңдаушылық туғызды. Алайда, 200 000-
ға жуық әйелді қамтыған соңғы популяциялық когорт-
тық зерттеулер барысында АПВ-на қарсы вакцинаның 
және аналық бездің бастапқы жеткіліксіздігі арасында 
ешқандай байланыс табылмады [17].

Сонымен қатар, АПВ-на қарсы вакцинаның аналық 
бездің бастапқы жеткіліксіздігіне, бедеулікке байланы-
сы немесе кез-келген басқа жағдайды тудыруы мүмкін 
биологиялық негізделген механизмдері жоқ екені дә-
лелденді. Керісінше, АПВ-на қарсы вакцинаның репро-
дуктивті функцияға теріс әсер ететін басқа да фактор-
лардан қорғайтын әсері туралы деректер бар [18].

Зерттеудің мақсаты: 2013-2015 жж. АПВ-ге қар-
сы егілген қыздардың репродуктивті денсаулығын ба-
ғалау.

Материалдар мен әдістер: АПВ-на қарсы вакцина-
мен бедеулік арасындағы ықтимал байланыстарды зерт-
теу үшін 2013-2015 жылдары Қазақстан Республикасында 
АПВ-на қарсы иммунизацияланған 1120 қызға сауална-
ма жүргізілді. Бақылау тобы ретінде Алматы қаласын-
да тұратын АПВ-ға қарсы вакцина жасалмаған 871 қызға 
сауалнама жүргізілді. Сауалнамаға етеккір циклінің сипа-

ты, анамнезінде жүктіліктің орын алуы және АПВ-на қар-
сы вакцинаға пікірі туралы сұрақтар кірді.

Нәтижелер: Ұсынылған мәліметтерге сүйене оты-
рып, адам папиллома вирусына қарсы вакцинаның қыз-
дардың репродуктивті денсаулығына әсері туралы ке-
лесі тұжырымдар жасауға болады және олар вакцина 
жасалмаған қыздардың көрсеткіштерімен салыстырыл-
ды. Біздің мәліметтеріміз бойынша вакцина жасалған 
қыздар арасында үйленгендердің үлесі 19.9% болса, вак-
цина жасалмағандарда - 59% құрады. Олардың анамне-
зінде үш немесе одан да көп жыныстық серіктестері бар 
қыздардың вакцина жасалған және вакцина жасалма-
ған пайыздары шамамен бірдей болып, оларды сәйке-
сінде 5.35% және 5,05% болды. Біріктірілген ауыз арқылы 
қолданылатын контрацептивтерді қабылдаған қыздар-
дың пайызы вакцина жасалған арасында 8.75% жоға-
ры болса, ал вакцина жасалынбағандар арасында 2,7% 
деңгейінде орын алды. Вакцина жасалғандар арасында 
етеккір функциясы бұзылған қыздардың пайызы төмен 
(5.6%) болса, вакцина жасалмағандарда (11,2%) құрады.

1-кесте. Вакцина жасалған және вакцина жасалынбаған қыздарды салыстыру: сауалнама деректері

Сұрақтар  Вакцина жасалған  
(n-1120)

Вакцина жасалынбаған  
(n-871)

Орташа жас 21 26
Үйленген 223 (19,9%) 522 (59,9%)
Анамнезінде 3 және одан да көп жыныстық серіктестердің болуы 60 (5,35%) 44 (5,05%)
Жүктілікке қарсы дәрілер қабылдады ма 98 ( 8,75%) 24 (2,7%)
Менструальдық функцияның бұзылуы 63 (5,6%) 98 (11,2%)
Жүктілік болды ма 131 (11,6%) 256 (29,3%)
Бала туу болды ма 131 (11,6%) 256 (29,3%)
Мүмкін болса, олар балаларына АПВ-на қарсы вакцина жасаймын 488 (43,5%) 261 (29,9%)

Вакцина жасалмаған қыздарды вакцина жасалған 
қыздармен салыстырғанда соңғылардың жүктілік және 
бала туу көрсеткіштері төмен болып, оларды сәйкесте-
генде 29,3% және 11,6% құрап отыр. Бұл көрініс респон-
денттердің жас ерекшеліктеріне байланысты, вакцина 
жасалған қыздардың жасы 18-ден 26 жасқа дейін болса, 
ал вакцина жасалмаған қыздардың жас аралығы 18-ден 
32-ге дейін болып, ал олардың орташа жастарын сәйкес-
тегенде 21 және 26 жасты құрады. Балаларын АПВ – на 
қарсы вакцина жасауға дайыны 43,5% құраса, ал вакци-
на жасалмағандар – 29,9% құрап отыр. Бұл вакцина жа-
салған респонденттер арасында жоғары хабардар бо-
луымен және бұл инфекцияны алдын алуға дайын екенін 
көрсетеді. Сонымен, алынған деректер АПВ-на қарсы 
вакцинаның қыздардың репродуктивті денсаулығына 
оң әсер етуіне, инфекцияның даму қаупін және онымен 
байланысты асқынуларды азайтуына және салауатты 
өмір салтын қалыптастыруға ықпал ететінін көрсетті.

Сауалнама сұрақтары мен жауаптары 1-кестеде 
көрсетілді.

 

Талқылау: Сауалнаманы талдау нәтижесінде вакци-
на жасалған қыздар арасында АПВ-на қарсы вакцина-
мен репродуктивті денсаулықтың бұзылуы арасында 
байланыс анықталмады. Бұл жерде вакцина жасалма-
ған қыздар арасында да салыстыру жүргізілгенін атап 
өту маңызды. АПВ-на қарсы вакцинасы мен бедеулік 
арасындағы себеп-салдарлық дәлелдердің жоқтығын 
ескере отырып, бұл нәтижелер жасөспірімдерге, соның 
ішінде қыздармен қатар, ұлдарға да АПВ-на қарсы вак-
цинасын ұсынып кеңес беруде медицина қызметкерле-
рінің сенімін арттыруы мүмкін. Ұсынылған сауалнама 
деректері адам папиллома вирусына қарсы вакцина-
ның әсері қыздардың репродуктивті денсаулығына зия-
ны жоқтығы туралы құнды ақпарат береді. Осы орайда, 
зерттеу нәтижелеріне сүйене отырып, бірқатар маңыз-
ды пікірталастар мен қорытындылар туындайды.

Сонымен қатар, алынған мәліметтер вакцина жа-
салған қыздарда етеккір функциясының бұзылуының 
төмен пайызын көрсетті, яғни бұл мәлімет вакцина 
репродуктивті денсаулыққа әсер етпейтінін көрсете-
ді. Анамнезінде үш немесе одан да көп жыныстық се-
ріктестері бар қыздардың пайызы вакцина жасалған-
мен вакцина жасалмағандар арасында шамамен бірдей 
болса да, вакцина жасалғандар арасында біріктірілген 
ауыз арқылы қолданылған контрацептивтерді қабыл-
даған қыздардың пайызы жоғары болды. Бұл вакцина 
жасалған қыздардың контрацепция әдістеріне және 
олардың денсаулығына қамқорлық жасауға неғұрлым 
білімді көзқарасы бар екенін көрсетуі мүмкін. 

Қорыта келе, алынған деректер қыздардың репро-
дуктивті денсаулығына қатысты АПВ-на қарсы вакци-
наның қауіпсіздігі мен тиімділігін растайды, сонымен 

қатар, жатыр мойны қатерлі ісігімен мен АПВ -мен бай-
ланысты басқа аурулардың алдын алу шаралары ая-
сында оны ұсынудың пайдалы екенін қажет етеді.

Қорытынды: Ұсынылған деректерді талдау негізін-
де адам папиллома вирусына қарсы вакцина қыздар-
дың репродуктивті денсаулығына теріс әсер етпейді де-
ген қорытынды жасауға болады. Сауалнама нәтижелері 
вакцина жасалған және вакцина жасалмаған әйелдердің 
репродуктивті нәтижелерінде статистикалық маңызды 
айырмашылықтарды көрсетпеді. АПВ –на қарсы вакцина 
репродуктивті денсаулыққа теріс әсер етпестен АПВ-на 
байланысты жатыр мойны қатерлі ісігін, жыныс сүйелде-
рімен ісік алды ауруларының даму қаупінін төмендетеді. 
Бұл маңызды бақылау қыздар мен жас әйелдердің реп-
родуктивті әл-ауқатын сақтау контекстінде адам папил-
лома вирусына қарсы вакцинаның қауіпсіздігі мен тиімді-
лігін көрсетеді. Осылайша, АПВ-на қарсы вакцина қауіпті 
аурулардың дамуынан қорғап қана қоймай, әйелдердің 
репродуктивті денсаулығына әсер етпейтін маңызды ал-
дын алу шарасы болып табылады. Бұл АПВ-на қарсы вак-
цина жасау бағдарламаларының қауіпсіздігі мен тиімділі-
гін растайды және кең көлемде қоғамдық денсаулықты 
сақтау шаралары болып есептеледі.

АННОТАЦИЯ

ОЦЕНКА СОСТОЯНИЯ РЕПРОДУКТИВНОГО ЗДОРОВЬЯ У ДЕВУШЕК, 
ВАКЦИНИРОВАННЫХ ПРОТИВ ВПЧ, В РЕСПУБЛИКЕ КАЗАХСТАН

А.Р. Сатанова1,2, Т.Т. Садыкова1,2, К.Толеутайулы2,  Е.К. Кукубасов1, Р.О. Болатбекова2,3, Д.Р. Кайдарова1,2

1АО «Казахский научно-исследовательский институт онкологии и радиологии», Алматы, Республика Казахстан; 
2 НАО «Казахский национальный медицинский университет имени С.Д.Асфендиярова», Алматы, Республика Казахстан; 

3Алматинский онкологический центр, Алматы, Республика Казахстан

Актуальность: Тема безопасности вакцинации против вируса папилломы человека (ВПЧ) у вакцинированных девушек подчерки-
вается необходимостью информирования общественности о фактах, опровергающих мифы и беспокойства, связанные с вакциной. 
Недавние исследования не выявили связи между вакцинацией против ВПЧ и нежелательными эффектами, в частности, такими как 
негативное влияние на репродуктивное здоровье девушек и снижение фертильности. Это подтверждает безопасность вакцинации 
в профилактике рака шейки матки, а также подчеркивает важность продолжения программ вакцинации и информационных кам-
паний для поддержки общественного здоровья.

Цель исследования – оценка  репродуктивного здоровья девушек, вакцинированных против ВПЧ в 2013-2015 гг.
Методы: Проведен опрос девушек, вакцинированных против ВПЧ в 2013-2015 гг., путем анкетирования в городах Алматы, Пав-

лодар и Астана.
Результаты: По результатам исследования процент девушек с нарушением менструальной функции оказался ниже среди вак-

цинированных (5,6%), чем среди невакцинированных (11,2%). Также более высокая готовность вакцинированных девушек вакциниро-
вать своих детей от ВПЧ (43,5% против 29,9%) свидетельствовала об их  высокой осведомленности и готовности к профилактике. 
Таким образом, вакцинация против ВПЧ не оказала отрицательного влияния на репродуктивное здоровье девушек.

Заключение: По данным нашего исследования вакцинация против ВПЧ не влияет на репродуктивный потенциал у вакцинирован-
ных против ВПЧ девушек. Она связана с меньшим риском развития ВПЧ-связанных заболеваний и не оказывает негативных послед-
ствий на репродуктивное здоровье. Вакцинация против ВПЧ представляет собой важную меру профилактики рака шейки матки с 
подтвержденной безопасностью и эффективностью.

Ключевые слова: вирус папилломы человека (ВПЧ), репродуктивное здоровье, вакцинация.

ABSTRACT

EVALUATION OF REPRODUCTIVE HEALTH STATUS OF HPV-VACCINATED GIRLS  
IN THE REPUBLIC OF KAZAKHSTAN

A.R. Satanova1,2, T.T. Sadykova1,2, K.Toleutaiuly2, E.K. Kukubassov1, R.O. Bolatbekova2,3, D.R. Kaidarova1,2

1«Kazakh Institute of Oncology and Radiology» JSC, Almaty, the Republic of Kazakhstan 
2«Asfendiyarov Kazakh National Medical University» NpJSC, Almaty, the Republic of Kazakhstan 

3Almaty Oncology Center, Almaty, the Republic of Kazakhstan

Relevance: The safety of human papillomavirus (HPV) vaccination for vaccinated girls is emphasized by the need to educate the public 
about facts that counter myths and concerns associated with the vaccine. Recent studies have found no link between HPV vaccination and ad-

verse effects, such as adverse effects on girls’ reproductive health and decreased fertility. This confirms the safety of vaccination in preventing 
cervical cancer and also highlights the importance of continuing vaccination programs and information campaigns to support public health.

Purpose of the study: to assess of reproductive health in vaccinated girls against HPV in 2013-2015.
Methods: A survey of girls vaccinated against HPV in 2013-2015 was conducted through questionnaires in Almaty, Pavlodar, and Astana.
Results: According to the study results, the percentage of girls with menstrual dysfunction was lower among vaccinated (5.6%) than among 

unvaccinated (11.2%). There is also a higher willingness of vaccinated girls to vaccinate their children against HPV (43.5% versus 29.9%), in-
dicating their high awareness and readiness for prevention. Thus, HPV vaccination did not have a negative impact on the reproductive health 
of girls.

Conclusion: According to our study, vaccination against HPV does not affect the reproductive potential of girls vaccinated against HPV. 
It is associated with a lower risk of developing HPV-related diseases and does not have negative consequences on reproductive health. HPV 
vaccination is an important cervical cancer prevention measure with proven safety and effectiveness.

Keywords: human papillomavirus, reproductive health, vaccination.

